2.a KARESMA DIMANĈO
(aŭ “de la Samarianino”)
(Homilio de mons. Giovanni Balconi, 20/02/2016)
La evangelio de la Samarianino estas unu el la evangelioj plej konataj; 
kaj ni ĝin volonte memoras.

Jesuo multe respektas la virinojn.
Ni pensu pri lia patrino,
Pri la virino, kiu ŝirmas kaj parfumas liajn piedojn,
Pri Maria kaj Marta,
pri la Magdalena.

La samarianino estas animo turmentata.
Ĉiuj ĉerpas la akvon frumatene;
ŝi atendas tagmezon.
Kial?
Ankaŭ ĉerpi akvon al ŝi pezis.
Ŝi volus ne pensi pri siaj problemoj;
tamen, ĉu eblas ne havi problemojn?

Kiam vi havas malsaton,
vi bezonas manĝaĵon.
Ne la manĝaĵo bezonas esti konsumata de vi.

Jesuo ĉefe stimulas ŝin  pensi.

Se ni scias, ke la vojo estas glaciiĝinta,
ni atentas kiel promeni.

La samarianino penis ordigi siajn pensojn.

Ŝiaj rezonoj estis konfuzitaj; 
ili estis kiel lignostako, en kiu la ligno seka 
estis stakigita kune kun la ligno verda.

Jesuo ŝin renkontas.

Pri la erarinta filo, pastro Mazzolari skribis:
mi bezonas renkonti lin,
eble ankaŭ en la dezerto;
mi lin ne sanigos,
tamen mi lin amos.

Jesuo plenigas la malplenon, kiun ŝi fosis,
la konscienco evidentiĝas.

Kiu mi estas?

Kion mi faris?

Kio estis mia vivo?

Nur persono libera komprenas, 
ke la vera signifo de la vivo troviĝas en donaci, 
prizorgi, renkontiĝi.

Vi, virino,
ne bezonas akvon por sensoifiĝi,
sed vi bezonas akvon vivan;


akvon de la vivo.

Kiom da homoj trinkis el tiu puto.
Tamen, tie, ĉe tiu puto, 
Jesuo rivelas al la samarianino sian identecon.
Mi estas la Mesio, kiu parolas kun vi.

Jesuo defias la samarianinon pri la profunda signifo de la fido.
Mi estas la Mesio, kiu parolas kun vi.

Thomas Merton konvertiĝis, kiam li havis dudek kvin jarojn.
Li fariĝis trapista monaĥo.
Por kredi, li skribis,
ne sufiĉas la decidemo kaj la volo.
Se vi ne ricevas la gracon, 
kiu estas la lumo vera
kaj impulso de la menso kaj de la dia volo,
vi ne povas fari agadon de viva fido.
La Sinjoro al mi donas la fidon.

Ni estas en karesmo.

Ni promenadas ĝis la konvertiĝo.
La unua konvertiĝo estas tia:
donu al mi Sinjoro vian akvon,

sensoifigu nin per via graco.

Ĉu nia puto estas plenplena de la akvo de Jesuo?

Ĉu nia animo estas plena de akvo?

